
MAKTABGACHA YOSHDAGI 
BOLALARDA TOLERANTLIK 

MADANIYATINI 
SHAKLLANTIRISHNING 

IJTIMOIY-PSIXOLOGIK 
MASALALARI

Boydavletova Sohiba Abduganiyevna
Toshkent Kimyo Xalqaro Universiteti

Namangan filiali 1-bosqich magistranti

Annotatsiya: Maktabgacha yoshdagi bolalarda tolerantlik madaniyatini shakllantirishning nazariy-metodologik asoslari, 
ijtimoiy-psixologik mexanizmlari hamda amaliy pedagogik shart-sharoitlari keng tahlil qilingan. Bolalikning ilk bosqichida 
empatiya, hamkorlik, bag‘rikenglik, nizolarni konstruktiv hal etish, muloqot madaniyati va madaniy xilma-xillikka hurmat 
kabi kompetensiyalarning shakllanishi keyingi ijtimoiy hayot sifatiga bevosita ta’sir ko‘rsatishi asoslab berilgan. Xorijiy 
va mahalliy olimlarning ilmiy tadqiqotlari asosida oila, maktabgacha ta’lim tashkiloti, tengdoshlar muhiti, pedagog shaxsi 
hamda raqamli axborot muhitining tolerantlik madaniyatini shakllantirishdagi o‘rni yoritilgan. Shuningdek, O‘zbekiston 
sharoitida milliy qadriyatlar, insonparvarlik, jamoaviylik va o‘zaro hurmat tamoyillarini maktabgacha ta’lim mazmuniga 
integratsiya qilishning ustuvor ahamiyati ilmiy jihatdan asoslangan.

Kalit so‘zlar: tolerantlik madaniyati, maktabgacha ta’lim, empatiya, ijtimoiylashuv, bag‘rikenglik, bola psixologiyasi, ink
lyuziv ta’lim, axloqiy tarbiya, muloqot madaniyati, pedagogik muhit.
Abstract: The theoretical and methodological foundations, socio-psychological mechanisms, and practical pedagogical 
conditions for developing a culture of tolerance in preschool children are comprehensively analyzed. It is substantiated 
that the formation of such competencies as empathy, cooperation, tolerance, constructive conflict resolution, communica-
tion culture, and respect for cultural diversity at the early stage of childhood directly influences the quality of a child’s future 
social life. Based on the studies of foreign and national scholars, the role of the family, preschool educational institutions, 
peer environment, teacher personality, and digital information space in shaping a culture of tolerance is revealed. In addi-
tion, the priority importance of integrating national values, humanism, collectivism, and the principles of mutual respect 
into the content of preschool education in the context of Uzbekistan is scientifically justified.

Key words: culture of tolerance, preschool education, empathy, socialization, tolerance, child psychology, inclusive edu-
cation, moral education, communication culture, pedagogical environment.
Аннотация: Теоретико-методологические основы, социально-психологические механизмы и практические педа-
гогические условия формирования культуры толерантности у детей дошкольного возраста всесторонне проана-
лизированы. Обосновано, что развитие на раннем этапе детства таких компетенций, как эмпатия, сотрудничество, 
терпимость, конструктивное разрешение конфликтов, культура общения и уважение к культурному многообразию, 
оказывает непосредственное влияние на качество дальнейшей социальной жизни ребёнка. На основе исследо-
ваний зарубежных и отечественных учёных раскрыта роль семьи, дошкольной образовательной организации, 
среды сверстников, личности педагога, а также цифрового информационного пространства в формировании куль-
туры толерантности. Кроме того, научно обоснована приоритетная значимость интеграции национальных цен-
ностей, гуманизма, коллективизма и принципов взаимного уважения в содержание дошкольного образования в 
условиях Узбекистана.

Ключевые слова: культура толерантности, дошкольное образование, эмпатия, социализация, терпимость, пси-
хология ребёнка, инклюзивное образование, нравственное воспитание, культура общения, педагогическая среда.

KIRISH
Bugungi kunda jamiyat hayotida madaniy xilma-xillikning kengayishi, axborot almashinuvining jadalla

shishi, turli ijtimoiy guruhlar o‘rtasidagi munosabatlarning murakkablashuvi insonlarda o‘zaro hurmat, 
bag‘rikenglik va muloqot madaniyatini shakllantirish masalasini ustuvor vazifalar qatoriga olib chiqmoqda. 
Ayniqsa, shaxsning asosiy axloqiy qarashlari, munosabat uslubi va ijtimoiy xulq-atvor modellari bolalikning 
ilk bosqichlarida qaror topishini hisobga olganda, maktabgacha yoshdagi bolalar tarbiyasiga alohida e’tibor 

qaratish zarur. Chunki aynan shu davrda bola atrofidagilarga munosabat bildirish, tengdoshlari bilan hamkorlik 
qilish, hissiyotlarni boshqarish va umumiy qoidalarga amal qilish kabi hayotiy ko‘nikmalarni egallaydi.

Zamonaviy ta’lim tizimi oldida nafaqat bilimli, balki jamoada ishlay oladigan, boshqalar fikrini tinglaydigan, 
farqlarni tabiiy qabul qiladigan va nizolarni tinch yo‘l bilan hal qila oladigan shaxsni tarbiyalash vazifasi turibdi. 
Bu maqsadga erishish esa bolada erta yoshdanoq empatiya, hamdardlik, hamkorlik va bag‘rikenglik sifatlarini 
rivojlantirish bilan bog‘liq. Agar ushbu sifatlar o‘z vaqtida shakllantirilmasa, keyingi bosqichlarda tajovuzkorlik, 
murosasizlik, muloqot qiyinchiliklari va ijtimoiy moslashuv muammolari kuzatilishi mumkin.

Mamlakatimizda maktabgacha ta’lim tizimini modernizatsiya qilish, bola shaxsiga yo‘naltirilgan yondashuvni 
kuchaytirish, inklyuziv ta’lim tamoyillarini joriy etish ham mazkur yo‘nalishdagi ilmiy izlanishlarning ahamiyatini 
yanada oshirmoqda. Turli imkoniyat va xususiyatlarga ega bolalarning bir muhitda tarbiyalanishi pedagogdan 
yuqori darajadagi psixologik kompetentlikni, har bir bolaga individual yondashuvni hamda sog‘lom ijtimoiy muhit 
yaratishni talab etadi. Shu nuqtai nazardan, maktabgacha yoshdagi bolalarda tolerantlik madaniyatini shakl-
lantirishning ijtimoiy-psixologik jihatlarini o‘rganish nazariy va amaliy ahamiyatga ega bo‘lib, ta’lim sifati hamda 
kelajak avlodning ma’naviy kamolotini ta’minlashga xizmat qiladi.

Shu ma’noda, maktabgacha yoshdagi bolalarda tolerantlik madaniyatini qaror toptirish kelajakdagi barqaror 
jamiyat, sog‘lom muloqot muhiti va ijtimoiy hamjihatlikning strategik omili hisoblanadi.

Tolerantlik tushunchasi ko‘p qirrali ilmiy kategoriya bo‘lib, u faqat sabr-toqat yoki boshqalarga nisbatan 
befarq munosabatni anglatmaydi. YUNESKOning “Tolerantlik tamoyillari deklaratsiyasi”da tolerantlik inson 
huquqlari, erkinliklari, madaniy xilma-xillik va shaxsiy qadr-qimmatni hurmat qilishga asoslangan faol ijtimoiy 
pozitsiya sifatida ta’riflanadi [1]. Demak, tolerantlik – bu shaxsning boshqalar fikri, ehtiyoji, madaniy xususiyati 
va individual farqlarini qabul qilishga tayyorligi, nizolarni zo‘ravonliksiz hal qilish qobiliyati hamda muloqotga 
ochiqligidir. Maktabgacha yosh bosqichida ushbu sifatlar tayyor nazariy bilim sifatida emas, balki hissiy tajriba, 
ijobiy munosabat va ijtimoiy o‘yinlar jarayonida shakllanadi.

MAVZUGA OID ADABIYOTLAR SHARHI
Maktabgacha yoshdagi bolalarda tolerantlik madaniyatini shakllantirish masalasi psixologiya va peda-

gogika fanlarida muhim tadqiqot yo‘nalishlaridan biri sifatida o‘rganilgan.
L.S. Vigotskiy bolaning psixik rivojlanishi ijtimoiy muhit va muloqot jarayonida shakllanishini ta’kidlab, 

tarbiya jarayonida ijtimoiy munosabatlarning hal qiluvchi ahamiyatga ega ekanini ko‘rsatadi [1]. Olimning 
fikricha, bolaning atrofidagi emosional va axloqiy muhit keyinchalik uning ichki qadriyatlariga aylanadi. Shu 
bois maktabgacha yosh davrida bag‘rikenglik va hamkorlik muhitini yaratish tolerantlik madaniyatini shakllan
tirishning muhim omili hisoblanadi.

Jan Piaje bolalarning axloqiy tafakkuri bosqichma-bosqich rivojlanishini ilmiy asoslagan hamda kichik 
yoshdagi bolalarda qoidalarga munosabat va ijtimoiy hamkorlik jarayonlarini tahlil qilgan [2].

A. Bandura esa ijtimoiy o‘rganish nazariyasi orqali bolalar kattalar va tengdoshlar xatti-harakatlarini kuza-
tish hamda ularga taqlid qilish asosida ijtimoiy me’yorlarni o‘zlashtirishini izohlaydi [3].

Ushbu yondashuvlar tolerantlik madaniyatini shakllantirishda pedagog va ota-onaning shaxsiy namunasi 
muhim pedagogik vosita ekanini ko‘rsatadi.

Zamonaviy tadqiqotlarda empatiya va hissiy intellekt tolerantlikning asosiy psixologik komponentlaridan 
biri sifatida talqin qilinadi.

D. Goleman hissiy intellekt nazariyasida boshqalar hissiyotini anglash va ularga mos munosabat bildirish 
ijtimoiy muvaffaqiyatning muhim omili ekanini qayd etadi [4].

Gordon Olport esa turli ijtimoiy guruhlar o‘rtasidagi hamkorlik va ijobiy muloqot salbiy stereotiplarni kamay-
tirishini ilmiy jihatdan asoslagan [5].

Bu qarashlar maktabgacha ta’lim muhitida jamoaviy o‘yinlar, rolli mashg‘ulotlar va hamkorlikka asoslangan 
faoliyatlarning samaradorligini tasdiqlaydi.

O‘zbekiston olimlari ham tolerantlik, muloqot madaniyati va milliy qadriyatlar masalasiga alohida e’tibor 
qaratganlar.

N. Mahmudov til madaniyati va ijtimoiy mas’uliyat shaxs tarbiyasining muhim tarkibiy qismi ekanini ta’kid-
laydi [6].

A. Nurmonov til va tafakkur o‘rtasidagi bog‘liqlik orqali insonning boshqalarga munosabati uning ma’naviy 
dunyosi bilan uzviy bog‘liq ekanini ko‘rsatadi [7].

Sh. Rahmatullayev esa muloqot madaniyati shaxslararo hurmat va bag‘rikenglik muhitini shakllantirishda 
muhim omil ekanini qayd etadi [8].

Mazkur ilmiy qarashlar maktabgacha ta’lim jarayonida tolerantlik madaniyatini milliy va umuminsoniy qadri-
yatlar asosida rivojlantirish zarurligini tasdiqlaydi.

TADQIQOT METODOLOGIYASI
Mazkur tadqiqotni amalga oshirishda kompleks va interdissiplinar yondashuv asos qilib olindi. Jumladan, 

tizimli yondashuv orqali maktabgacha yoshdagi bolalarda tolerantlik madaniyatini shakllantirishga ta’sir etuvchi 
psixologik, pedagogik va ijtimoiy omillar o‘zaro bog‘liqlikda o‘rganildi. Qiyosiy-tahliliy usul yordamida xorijiy va 
mahalliy olimlarning mazkur muammoga doir nazariy qarashlari, ilmiy konsepsiyalari hamda amaliy tajriba
lari solishtirildi. Manbashunoslik va kontent-tahlil usullari asosida ilmiy adabiyotlar, normativ-huquqiy hujjatlar, 
xalqaro tashkilotlar hisobotlari va statistik ma’lumotlar tahlil qilindi.

Shuningdek, psixologik-pedagogik tahlil orqali maktabgacha yosh davrida empatiya, hamkorlik, muloqot 
madaniyati va bag‘rikenglik sifatlarining rivojlanish xususiyatlari ochib berildi. Umumlashtirish va interpretatsiya 
usullari asosida tadqiqot natijalari tizimlashtirilib, amaliyotga yo‘naltirilgan ilmiy xulosalar ishlab chiqildi. Mazkur 
metodologik yondashuv muammoning nazariy asoslarini chuqur yoritish, uning amaliy ahamiyatini belgilash 
hamda maktabgacha ta’lim tizimi uchun ilmiy tavsiyalar ishlab chiqish imkonini berdi.

TAHLIL VA NATIJALAR
L.S. Vigotskiyning madaniy-tarixiy nazariyasiga ko‘ra, bolaning har qanday yuqori psixik funksiyasi 

dastlab ijtimoiy munosabatlarda paydo bo‘ladi, keyinchalik esa ichki psixologik xususiyatga aylanadi [2]. Mazkur 
nazariya tolerantlik madaniyatini shakllantirish uchun fundamental ahamiyatga ega. Agar bola kundalik hayotda 
o‘zaro hurmat, adolat, mehr-oqibat va bag‘rikenglik muhitida yashasa, ushbu munosabatlar keyinchalik uning 
ichki qadriyatiga aylanadi. Shuning uchun tolerantlikni bolaga alohida mavzu sifatida tushuntirishdan ko‘ra, uni 
tarbiya muhitiga singdirish samaraliroqdir. Pedagogning muloyim muomalasi, tengdoshlar bilan hamkorlikka 
asoslangan o‘yinlar, guruhdagi emosional xavfsiz muhit va ota-onalarning ijobiy namunasi ushbu jarayonning 
asosiy shartlari hisoblanadi.

Jan Piaje bolalarning axloqiy tafakkuri bosqichma-bosqich rivojlanishini tahlil qilib, kichik yoshda bolalar 
qoidalarni tashqi majburiyat sifatida qabul qilishini, keyinchalik esa o‘zaro kelishuv, adolat va hamkorlik mezon-
larini anglay boshlashini ko‘rsatgan [3]. Bu esa maktabgacha ta’lim jarayonida tolerantlikni quruq nasihat emas, 
balki amaliy ijtimoiy tajriba orqali shakllantirish zarurligini ko‘rsatadi. Masalan, o‘yinchoqni navbat bilan ishlatish, 
sherigiga yordam berish, boshqalar fikrini tinglash, guruhda qaror qabul qilish kabi vaziyatlar bolada bag‘ri
kenglik va o‘zaro hurmatning amaliy ko‘nikmalarini shakllantiradi.

A. Banduraning ijtimoiy o‘rganish nazariyasiga ko‘ra, bolalar kattalar va tengdoshlar xulqini kuzatish, taqlid 
qilish hamda rag‘batlantirish orqali ijtimoiy me’yorlarni o‘zlashtiradi [4]. Demak, pedagog va ota-onalarning 
har bir harakati bola uchun tarbiya vositasidir. Agar kattalar boshqalarni hurmat qilsa, nizolarni tinch hal etsa, 
farqlarga bag‘rikeng munosabatda bo‘lsa, bolalar ham shu xulqni o‘zlashtiradi. Aksincha, haqorat, kamsitish, 
tajovuzkorlik yoki murosasizlik muhitida o‘sgan bolada intolerant reaksiyalar shakllanishi mumkin. Shu sababli 
tolerantlik madaniyatini tarbiyalashda shaxsiy namuna pedagogik ta’sirning eng kuchli mexanizmi hisoblanadi.

Zamonaviy psixologiyada tolerantlikning emosional komponenti sifatida empatiya alohida o‘rin tutadi. 
D. Goulman hissiy intellekt nazariyasida boshqalar hissiyotini anglash va ularga mos munosabat bildirish ijti-
moiy muvaffaqiyatning asosiy ko‘rsatkichlaridan biri ekanini ta’kidlaydi [5].

Maktabgacha yoshda empatiyani rivojlantirish bolaning tolerantlik madaniyatini shakllantirishda markaziy 
ahamiyatga ega. Chunki boshqalar og‘rig‘ini his qila olgan, sherigining kayfiyatini tushungan bola tajovuzkor-
likka kamroq moyil bo‘ladi, ko‘proq hamkorlik qiladi va ijtimoiy munosabatlarda barqarorlik namoyon etadi. 
Shu maqsadda pedagoglar: “Qahramon hozir nimani his qilyapti?”, “Do‘stingiz xafa bo‘lsa, nima qilasiz?” kabi 
savollardan foydalanishlari maqsadga muvofiq.

Gordon Olportning “aloqa gipotezasi”ga ko‘ra, turli ijtimoiy guruh vakillari o‘rtasida teng maqomli, ijobiy va 
hamkorlikka asoslangan muloqot salbiy stereotiplarni kamaytiradi [6]. Bu nazariyani maktabgacha ta’lim muhitiga 
tatbiq etganda, turli xarakter, qobiliyat va ijtimoiy tajribaga ega bolalarni umumiy maqsadga qaratilgan o‘yin va 
faoliyatlarga jalb qilish tolerant munosabatlarni kuchaytiradi. Masalan, birgalikda sahna ko‘rinishi tayyorlash, 
qurilish o‘yinlari, guruh loyihalari yoki juftlikdagi topshiriqlar bolalarda o‘zaro qabul qilish va hamjihatlikni shakl
lantiradi.

Maktabgacha yoshdagi bolalarda tolerantlik madaniyatini shakllantirishning birinchi ijtimoiy-psixologik 
muammosi – bolalar egosentrizmining tabiiy yuqoriligidir. Kichik yoshda bola voqelikni asosan o‘z ehtiyoji 
va nuqtai nazaridan qabul qiladi. Shu sababli u sherigining xohishi, boshqalar ehtiyoji yoki umumiy manfaatni 
darhol tushunib yetmasligi mumkin. Bu holat o‘yinchoqni bo‘lishmaslik, navbat kutmaslik, “men birinchi” degan 
talablarda namoyon bo‘ladi. Pedagogik vazifa bolani jazolash emas, balki uni boshqalar nuqtai nazarini tushu
nishga o‘rgatishdan iborat.

Ikkinchi muhim muammo – oilaviy muhit ta’siridir. Oila bolaning birinchi ijtimoiy instituti bo‘lib, u yerdagi 
munosabatlar keyingi xulq-atvor modeliga aylanadi. Agar oilada o‘zaro hurmat, muloqot madaniyati, kechirim-

lilik va mehr muhiti ustun bo‘lsa, bola ham shu uslubni qabul qiladi. Agar uyda tajovuz, kamsitish, doimiy janjal 
yoki salbiy stereotiplar mavjud bo‘lsa, bolada intolerant munosabatlar shakllanishi mumkin. Shu sababli makta-
bgacha ta’lim tashkilotlarida ota-onalar bilan tizimli ishlash, maslahatlar, treninglar va psixologik seminarlar 
tashkil etish muhim ahamiyatga ega.

Uchinchi muammo – raqamli axborot muhiti ta’siridir. Zamonaviy bolalar multfilmlar, mobil ilovalar, video 
kontent va internet muhiti ta’sirida o‘smoqda. Agar ushbu muhitda zo‘ravonlik, masxara, tajovuz yoki yot g‘oya
lar ustun bo‘lsa, bolaning xulq-atvoriga salbiy ta’sir ko‘rsatishi mumkin. Shu bois media savodxonlik element-
larini ota-onalar va pedagoglar faoliyatiga kiritish, bolalar uchun ijobiy mazmundagi kontentni tanlash, jonli 
muloqot va ijtimoiy o‘yinlarni ko‘paytirish zarur.

O‘zbekiston olimlari ham mazkur muammoning turli jihatlarini tadqiq etganlar. N. Mahmudov ta’lim jarayo
nida til madaniyati, milliy qadriyatlar va ijtimoiy mas’uliyatni shakllantirish shaxs tarbiyasining muhim sharti 
ekanini ta’kidlaydi [7].

A. Nurmonov til va madaniyat o‘rtasidagi uzviy bog‘liqlikni ko‘rsatib, insonning boshqalarga munosabati 
uning ma’naviy tajribasi bilan belgilanishini qayd etadi [8].

Sh. Rahmatullayev esa muloqot madaniyati orqali shaxslararo hurmat muhiti qaror topishini ta’kidlaydi [9].
Ushbu yondashuvlardan kelib chiqib, O‘zbekiston sharoitida tolerantlik madaniyatini milliy qadriyatlar – 

mehr-oqibat, kattaga hurmat, kichikka izzat, qo‘shnichilik, hamjihatlik va bag‘rikenglik an’analari asosida shakl
lantirish ayniqsa samaralidir.

Pedagogik amaliyot nuqtai nazaridan tolerantlik madaniyatini rivojlantirishda rolli o‘yinlar, ertak terapiyasi, 
badiiy adabiyot bilan ishlash, kooperativ o‘yinlar, vaziyatli suhbatlar va inklyuziv mashg‘ulotlar yuqori natija 
beradi. Ertak qahramonlari orqali yaxshilik va yomonlikni ajratish, bir-biriga yordam berish, kechirish, do‘stlik, 
adolat kabi tushunchalar bolalar ongiga tabiiy yo‘l bilan singadi. Inklyuziv guruhlarda esa turli imkoniyatga ega 
bolalar bilan hamkorlik qilish orqali tabiiy bag‘rikenglik va qabul qilish madaniyati shakllanadi.

Maktabgacha ta’lim tashkilotida tolerant muhit yaratish uchun pedagoglar quyidagi psixologik shartlarga 
amal qilishlari lozim:

•	 har bir bolaning qadr-qimmatini tan olish;

•	 uning fikrini tinglash;

•	 kamsitishga yo‘l qo‘ymaslik;

•	 guruhda xavfsiz emosional muhit yaratish;

•	 nizolarni jazo orqali emas, muloqot orqali hal qilish;

•	 hamkorlikka asoslangan faoliyatlarni ko‘paytirish;

•	 oila bilan muntazam hamkorlik qilish.

Ushbu omillar bolada ijtimoiy ishonch, ochiq muloqot va boshqalarga nisbatan hurmat tuyg‘usini mustah-
kamlaydi.

Shuningdek, tolerantlik madaniyatini baholash mezonlarini ishlab chiqish ham muhimdir. Bularga quyidagilar 
kiradi: bolaning tengdoshlar bilan hamkorlik qilish darajasi, o‘yinchoq va resurslarni bo‘lishishga tayyorligi, 
boshqalar fikrini qabul qilish qobiliyati, nizoli vaziyatda muloqotga kirishishi, tajovuzkor reaksiyalar sonining 
kamayishi hamda empatik munosabatlarning namoyon bo‘lishi. Bu mezonlar asosida pedagog boladagi ijobiy 
dinamikani kuzatib borishi mumkin.

So‘nggi o‘n yilliklarda jahon miqyosida ijtimoiy munosabatlar tizimida kechayotgan transformatsiyalar, aholi 
mobilligining ortishi, madaniy aloqalarning kengayishi va raqamli kommunikatsiya vositalarining ommalashuvi 
ta’lim mazmuniga yangi talablarni qo‘ymoqda. Endilikda ta’lim muassasalaridan faqat akademik bilim berish 
emas, balki ijtimoiy hamkorlikka tayyor, muloqot madaniyatiga ega, turli fikr va qarashlarni hurmat qiladigan 
shaxsni tarbiyalash talab etilmoqda. Bu vazifani amalga oshirishda maktabgacha yosh bosqichi alohida 
ahamiyat kasb etadi, chunki inson shaxsining asosiy qadriyat yo‘nalishlari, emosional javob reaksiyalari va 
ijtimoiy xulq-atvor modellari aynan shu davrda shakllanadi.

Neyropsixologik tadqiqotlarda bola hayotining dastlabki besh yilida miya rivojlanishining eng intensiv 
bosqichi kechishi, neyron bog‘lanishlarning jadal sur’atlarda shakllanishi qayd etilgan bo‘lib, bu holat erta peda-
gogik ta’sirning yuqori samaradorligini ilmiy jihatdan tasdiqlaydi [10]. Demak, bag‘rikenglik, hamdardlik va ijtimoiy 
mas’uliyat kabi sifatlarni erta bosqichda rivojlantirish keyingi shaxsiy kamolot uchun mustahkam asos yaratadi.

Xalqaro tashkilotlar ma’lumotlari ham mazkur yo‘nalishning strategik ahamiyatini ko‘rsatadi. YUNESKO
ning global monitoring hisobotlarida ta’lim muassasalarida xavfsiz, inklyuziv va qo‘llab-quvvatlovchi muhit 
yaratilgan holatlarda bolalarning ishtirok faolligi, ijtimoiy moslashuvi va emosional barqarorligi yuqori bo‘lishi 
ta’kidlangan [11].

YUNISEFning bolalar farovonligiga doir tahlillarida esa ijobiy munosabatlar muhitida tarbiyalangan bola
larda tajovuzkor xulq-atvor holatlari kamroq uchrashi va tengdoshlar bilan munosabat sifati yuqoriroq bo‘lishi 
qayd etilgan [12]. Bu ko‘rsatkichlar maktabgacha ta’lim muassasalarida tolerantlikka asoslangan muhit yaratishni 
tarbiyaning qo‘shimcha emas, balki tizimli qismi sifatida ko‘rish zarurligini anglatadi.

Iqtisodiy hamkorlik va taraqqiyot tashkiloti (OECD) tadqiqotlarida ijtimoiy-emosional ko‘nikmalari rivoj
langan bolalar keyingi ta’lim bosqichlarida yuqori motivatsiya, yaxshi o‘zlashtirish va past darajadagi intizomiy 
muammolarni namoyon etishi ko‘rsatilgan [13]. Ayniqsa, hamkorlik qilish, o‘z hissiyotlarini boshqarish, boshqalar 
nuqtai nazarini qabul qilish va murosaga kelish qobiliyatlari maktab muhitiga moslashuvning muhim indikator-
lari sifatida baholanadi. Shu nuqtai nazardan qaraganda, maktabgacha ta’limda tolerantlik madaniyatini shakl
lantirish keyingi bosqichlardagi ta’lim samaradorligini oshiruvchi profilaktik omil vazifasini bajaradi. Bu yerda 
tolerantlikni faqat axloqiy tushuncha sifatida emas, balki shaxsning ijtimoiy kompetensiyalar tizimining tarkibiy 
qismi sifatida talqin qilish maqsadga muvofiqdir.

O‘zbekistonda maktabgacha ta’lim sohasida amalga oshirilayotgan islohotlar ham mazkur masalani 
yanada muhimlashtirmoqda. Ochiq statistik manbalarga ko‘ra, so‘nggi yillarda maktabgacha ta’lim qamrovi 
keskin oshgan va muassasalarga jalb etilgan bolalar soni sezilarli darajada ko‘paygan [14]. Bu holat turli ijtimoiy 
muhit, oilaviy tarbiya uslubi, madaniy tajriba va individual xususiyatlarga ega bolalarning bir makonda o‘zaro 
munosabatga kirishishini anglatadi.

Shuning uchun guruh ichida resurslarni bo‘lishish, navbat kutish, kelishuvga erishish, boshqalar fikrini 
eshitish va jamoaviy qaror qabul qilish kabi ijtimoiy ko‘nikmalarni maqsadli rivojlantirish pedagogik jarayonning 
markaziy vazifasiga aylanmoqda. Agar bu jarayon nazardan chetda qolsa, guruh ichida nizolar, yakkalanish, 
tajovuzkorlik yoki ijtimoiy passivlik holatlari ko‘payishi mumkin.

Psixologik nuqtai nazardan, tolerantlik madaniyatining asosiy mexanizmi empatiya va desentratsiya jara
yonlari bilan bog‘liq. J. Piaje ta’limotida bolaning egosentrik tafakkurdan boshqalar nuqtai nazarini anglash 
bosqichiga o‘tishi ijtimoiy rivojlanishning muhim mezoni sifatida ko‘rsatiladi [15].

Demak, maktabgacha yoshda bolaning “faqat men” pozitsiyasidan “boshqalar ham bor” degan ijtimoiy 
anglash darajasiga ko‘tarilishi maxsus tashkil etilgan pedagogik muhitni talab qiladi. Buning uchun rolli o‘yinlar, 
jamoaviy topshiriqlar, muammoli vaziyatlarni birgalikda hal qilish va hissiy mulohazaga undaydigan suhbatlar 
samarali hisoblanadi. Bunday faoliyatlar bolaning kognitiv rivojlanishi bilan birga, axloqiy refleksiyasini ham 
kuchaytiradi.

A. Banduraning ijtimoiy o‘rganish nazariyasiga muvofiq, bolalar xulq-atvor modellarini kuzatish va taqlid 
qilish orqali o‘zlashtiradi [16].

Shu sababli pedagog va ota-onalarning muloqot madaniyati, nizoli vaziyatlardagi munosabati, farqlarga 
nisbatan qarashi bola uchun real tarbiya vositasi hisoblanadi. Agar kattalar tomonidan hurmat, sabr, kechirim-
lilik va konstruktiv muloqot namoyon etilsa, bola ham shunday munosabatni o‘zlashtiradi. Aksincha, haqorat, 
keskinlik, stereotip yondashuv va tajovuzkor reaksiyalar intolerant xulq-atvorning shakllanishiga xizmat qilishi 
mumkin. Bu esa pedagog kadrlarning ijtimoiy-psixologik kompetentligini oshirishni strategik vazifa sifatida 
ko‘rish zarurligini anglatadi.

Ilmiy tahlillar shuni ko‘rsatadiki, maktabgacha ta’limda tolerantlik madaniyatini rivojlantirish nafaqat axloqiy 
muhitni yaxshilaydi, balki umumiy ta’lim samaradorligiga ham ijobiy ta’sir ko‘rsatadi. AQSh va Yevropa davlat-
larida o‘tkazilgan meta-tahlillarda ijtimoiy-emosional ta’lim dasturlarida qatnashgan bolalarning akademik 
ko‘rsatkichlari nazorat guruhlariga nisbatan o‘rtacha yuqori bo‘lgani qayd etilgan [17]. Bu holat bag‘rikenglik, 
hamkorlik va o‘zini boshqarish qobiliyatlarining kognitiv faollikni ham qo‘llab-quvvatlashini ko‘rsatadi. Demak, 
mazkur yo‘nalishni “tarbiya” va “ta’lim”ga ajratib qarash emas, balki ularning integratsiyalashgan tizimi sifatida 
talqin qilish maqsadga muvofiqdir.

XULOSA VA TAKLIFLAR
Olib borilgan nazariy va amaliy tahlillar shuni ko‘rsatadiki, maktabgacha yoshdagi bolalarda tolerantlik 

madaniyatini shakllantirish shaxs kamolotining erta bosqichida hal etiluvchi strategik pedagogik-psixologik 
vazifalardan biri hisoblanadi. Aynan shu davrda bolaning atrofdagilarga munosabati, muloqot uslubi, hissiy 
javob reaksiyalari, hamkorlikka moyilligi va axloqiy qarashlarining dastlabki asoslari qaror topadi. Shu bois 
bag‘rikenglik, o‘zaro hurmat, empatiya, murosa va jamoaviylik kabi sifatlarning erta shakllantirilishi keyingi 
ta’lim bosqichlari hamda ijtimoiy hayot samaradorligiga bevosita ta’sir ko‘rsatadi.

Tadqiqot natijalari tolerantlik madaniyati tabiiy ravishda o‘z-o‘zidan shakllanmasligini, balki maxsus tashkil 
etilgan ijtimoiy muhit, maqsadli pedagogik ta’sir, oilaviy qo‘llab-quvvatlash va ijobiy muloqot tajribasi orqali 
qaror topishini tasdiqlaydi. Bolaning tengdoshlar bilan munosabati, pedagogning shaxsiy namunasi, jamoaviy 
o‘yinlar, inklyuziv faoliyatlar, ertak va rolli mashg‘ulotlar mazkur jarayonning samarali mexanizmlari sifatida 
namoyon bo‘ladi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

238

2026-yil, may, 5(2)-son

Shu bilan birga, raqamli muhit ta’siri, oilaviy munosabatlar sifati va pedagogning psixologik kompetentligi 
kabi omillar natijadorlikka sezilarli ta’sir ko‘rsatadi.

Shu asosda maktabgacha ta’lim muassasalarida tolerantlikka yo‘naltirilgan tarbiyaviy muhitni tizimli tashkil 
etish, pedagog kadrlarning ijtimoiy-psixologik tayyorgarligini kuchaytirish, ota-onalar bilan hamkorlik mexanizm-
larini takomillashtirish hamda milliy va umuminsoniy qadriyatlarni ta’lim mazmuniga uyg‘un integratsiya qilish 
maqsadga muvofiqdir. Natijada jamiyatda ijtimoiy ishonch, madaniy muloqot va hamjihatlikni mustahkamlay 
oladigan, ochiq fikrli va ma’naviy barkamol avlodni tarbiyalash imkoniyati kengayadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

